
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সিরাজদ্দৌলার পানদোষ।
৩৫৫



 সিরাজদ্দৌলা মনকরা ছাড়িয়া আরও দক্ষিণে অগ্রসর হইয়াছিলেন; এবং ভাগীরথী যেখানে অশ্বক্ষুরের ন্যায় বক্রগতিতে প্রবাহিত তাহার পূর্ব্বদিকে,—তেজনগরের উন্মুক্ত প্রান্তরের উত্তরাংশে শিবির সংস্থাপন করিয়াছিলেন। শিবিরের দক্ষিণে অল্পোচ্চ মৃৎপ্রাচীর; তাহার দক্ষিণে মৃত্তিকাস্তূপ এবং দুইটি পুরাতন সরোবর। সিরাজসেনার বাদ্যোদ্যমে বহুদূর পর্য্যন্ত বনভূমি প্রতিশব্দিত হইতেছিল;—ক্লাইব বুঝিলেন যে শত্রু অতি নিকটে। সে রজনীতে বৃটিশবাহিনী যথাসম্ভব নিদ্রালাভ করিল, কিন্তু সেনাপতি আর নিদ্রার অবসর পাইলেন না;—কেবল নিরন্তর মনে হইতে লাগিল, “কি হয় কি হয় রণে, জয় পরাজয়!”[১]
 সিরাজদ্দৌলাও নিদ্রার অবসর পাইলেন না;—একাকী নির্জ্জন পটমণ্ডপে বসিয়া প্রহর গণনা করিতেই রজনী প্রভাত হইয়া গেল! তিনি চিন্তাক্লিষ্ট বিষণ্নবদনে একাকী স্তিমিতালোকে বসিয়া রহিয়াছেন, সুচতুর তস্কর অবসর বুঝিয়া তাঁহার সম্মুখ হইতেই ফর্শী উঠাইয়া লইয়া প্রস্থান করিল! সিরাজ সুপ্তোত্থিতের ন্যায় তাহার পশ্চাদ্ধাবন করিয়া বাহিরে আসিয়া দেখিলেন যে, তাঁহার পরিচরবর্গও কে কোথায় পলায়ন করিয়াছে। সিরাজ মর্ম্মপীড়িত কণ্ঠে অলক্ষিতে বলিয়া উঠিলেন, “হায়! না মরিতেই ইহারা আমাকে মৃতের মধ্যে গণ্য করিয়া লইয়াছে!”[২]
 সিংহাসনে পদার্পণ করিবার পূর্ব্বেই সিরাজদ্দৌলা পানদোষ পরিত্যাগ করিয়াছিলেন।[৩] তাঁহার পরমশত্রু সমসাময়িক ইংরাজলেখকেরাও বলিয়া


	↑ The soldiers slept, but few of the officers, and least of all the Commander.-Orme, ii, 172.

	↑ Scrafton's Reflections.—এই ঘটনা প্রকারান্তরে ষ্টুয়ার্টেও বর্ণিত আছে, অন্যান্য ইতিহাসেও স্থানলাভ করিয়াছে।

	↑ He used to drink, but he gave up this habit in accordance with a promise which he made to Aliverdi on his death-bed,—H. Beveridge, C. S.

				 এই পাতা শেষ সম্পাদিত হয়েছে ০৭:১০টার সময়, ১ নভেম্বর ২০২১ তারিখে।

